
   Çав каç çăлтăрсем çутататчĕç,

Çав каç куç хĕсетчĕç пире.

Çав каç пире уйăх саватчĕ,

Сар кайăк юрлатчĕ хитре.

Çав каç ытамне шăппăн илчĕ,

Çав каç пăшăлтатрĕ савса.

Çав каç, тен, эп йăнăшрăм пулĕ

Санпа çума-çумăн ларса.



Те эсĕ мана улталарăн,

Те эп улталантăм санпа —

Текех кантăкран шаккамарăн,

Текех тĕл пулмарăн манпа.



Çак каç çăлтăрсем те çунмарĕç,

Çак каç сивĕ килчĕ ытла.

Çак каç çутă уйăх тухмарĕ,

Сар кайăк та путрĕ ыйха.

Çак каç теме сиснĕн шăпланчĕ,

Çак каç шав итлет шăплăха.

Çак каç шур тĕтре хупăрларĕ,

Çухатрăм чунри канăçа.

  